
Rĩrĩa Jesũ athiire hekaarũinĩ mũthenya 
ũmwe, agĩkora andũ makĩagĩra nyũmba 
ya Ngai gĩtĩĩyo. Meendagia nyamũ na 
gũcenjania mbeeca thĩinĩ wa hekaarũ!



Jesũ agĩthoondeka kĩboko na mĩkanda, akĩingata 
ahũũri biacara kuuma hekaarũinĩ. Akĩmaatha, 
“Eheriai indo ici haaha. Mũtigatue nyũmba ya baba 
gĩikaro gĩa kũhũũra biacara.” Jesũ nĩendeete 
Nyũmba ya Ithe.



Atongoria magĩĩtia 
rũũri rwa kuonania 
atĩ Jesũ nĩarĩ na 
hinya wa gũtheria 
Hekaarũ. Jesũ 
akĩmacokeria, 
“Thariai hekaarũ 
ĩno na nĩngũmĩaka 
rĩngĩ thuutha wa 
thikũ ithatũ.” 
Gũtingĩhoteka! 
Twakire hekaarũ 
na mĩaka mĩrongo 
ĩna na ĩtandatũ.



No Jesũ aragia ũhoro wa 
mwĩrĩ wake. O ta hekaarũ, 
mwĩrĩ wake waarĩ gĩikaro 
kĩa Ngai. Onagũtwĩka 
Jesũ aarĩ akue 
mũtharabainĩ nĩamenyaga 
atĩ Ngai nĩangĩamũriũkirie 
kuuma kũrĩ gĩkuũ 
mũthenya wa 
gatatũ.



Ũtukũ mũtongoria
ũmwe wa hekaarũ
agĩceerera Jesũ.  
Nĩamenyaga nĩũndũ
wa ciama atĩ Jesũ
atũmĩĩtwo nĩ Ngai. 
Nikodemo ookire
kũrĩ Jesũ nĩguo
erute makĩria
ũhoro wa Ngai. 



Jesũ akĩĩra
Nikodemo atĩ
nonginya andũ
maciarwo rĩngĩ
nĩguo maingĩre
ũthamakiinĩ wa
Ngai. Nikodemo
ndataũkirwo. 
Mũndũ mũgima
angĩtwĩĩka mwana
rĩngĩ atĩa? Makĩria
we aarĩ wa dini. 
Githĩ ũguo
gũtiaiganĩĩte?



Jesũ agĩtaariria
atĩ, “Kĩrĩa
gĩciarĩĩtwo nĩ
Roho nĩ Roho. 
Roho wa Ngai nĩ
ta rũhuuho. 
Andũ mationaga
kana gũtaũkwo
rũhuuho. No 
kuona moonaga
ũrĩa rũhuuho
rwĩkaga.”



Jesũ akĩririkania Nikodemo ũhoro wa ciana
cia Isiraeli rĩrĩa matetagia Musa tene mũno. 
Makĩnegena makiuga, “Tũtirĩ na irio, na maaĩ, 
na nĩtũthũire mũgate ũrĩa Ngai atũheaga.”



Meehia ma andũ makĩrakaria
Ngai. Agĩtũma nyoka cĩarĩ
njũru kũrĩ andũ. Nyoka
ikĩrũma andũ. Aingĩ magĩkua.



Andũ magĩthaithana 
makiuga, “Nĩtwĩhĩĩtie. 
Hooya Ngai eherie nyoka 
ici.” Kwoguo Musa 
akĩmahoera. No Ngai 
ndeeheririe nyoka.



Ngai akĩĩra Musa athondeke
nyoka yaakanaga mwaki na amĩige
mũtĩinĩ. Ngai akĩmeera, “Mũndũ
wothe ũkũrũmwo nĩagũtũũra
muoyo arora nyoka ĩyo yaarĩ
mũtĩinĩ.” Musa agĩthondeka
nyoka ya gĩcango na arĩa
mamĩrorire makĩhona.



Jesũ eerire Nikodemo atĩ
Mũrũ wa mũndũ nonginya
ambarario o ta nyoka ya
gĩcango. Jesũ aaragia
ũhoro wa mũtharaba

harĩa aarĩ akue
nĩũndũ wa eehia.



Jesũ akiuga, “Ngai eendire
andũ a thĩ agĩtũma mũũrũ
wake wa mũũmwe, nĩguo
ũrĩa wothe ũrĩmwĩtĩkia

ndakanoore no agĩe
na muoyo wa tene

na tene.”



Ũũ nĩ kuuga atĩ ũrĩa
wothe wĩtĩkĩĩtie Jesũ

nĩaciarĩĩtwo thĩinĩ
wa bamĩrĩ
ya Ngai.



Nogũkorwo Nikodemo ndatwĩkire mũrutwo wa Jesũ 
ũtukũ ũcio. No thuutha wa mĩaka, Nikodemo 
nĩonanirie atĩ nĩendeete na 
ageetĩkia Jesũ nĩũndũ wa 
gũteithia gũthika mũũrũ 
wa Ngai ũrĩa waambirwo.



Thuutha wa ũguo, Jesũ na arutwo aake 
makĩambĩrĩria rũgendo rwa gũthiĩ rũgongo. Andũ 
angĩ nĩmabataire kũigua ũhoro wa ũthamaki wa 
Ngai, na magĩe na mweke wa gwĩtĩkia Jesũ 
wa Nazarethi, Mũrũ wa Ngai.



Mũtongoria wa hekaarũ gũceerera Jesũ

Rũgano kuma Kiugoinĩ kĩa Ngai, 
kĩrĩa kĩ Ibukuinĩ rĩa Ngai, 

rũrĩ thĩiniĩ wa

Johana 2-3, Ndari 21

“Ciugo Ciaku ciatarĩrio nĩirehaga ũtheri.” 
Thaburi 119:130

Rũgano rũrũ, rũrĩa rumĩte Ibukuinĩ rĩa Ngai, 
rũratũmenyithia igũrũ rĩa Ngai witũ wa magegania, 
arĩwe ũrĩa watũmbire na ningĩ akenda ũmũmenye. 

Ngai nĩoĩ atĩ nĩtwĩkĩte maũndũ moru, marĩa etaga mehia. 
Mũcara wa mehia nĩ gĩkuũ, no Ngai nĩakwendete mũno makĩria

nginya agĩtũma Mũrũ wake wa mũmwe, Jesũ, nĩguo oragwo
mũtharabainĩ na aherithio nĩtondũ wa mehia maku. Nĩacokire

akĩriũka na akĩinũka mũciĩ igũrũ kwa Ngai! Ũngĩtĩkia Jesũ na ũmũrie
akuohere mehia maku, nĩegwĩka ũguo! Nĩegũka na atũre thĩiniĩ

waku kuma rĩu, na ningĩ ũgatũrania nake tene na tene. 

Ũngĩtĩkia atĩ ũhoro ũyũ nĩ wa ma, ĩra Ngai ũũ:
Mwendwa Jesũ, nĩndetĩkia atĩ wĩ Ngai, na nĩwatuĩkire

mũndũ nĩguo ũkue nĩtondũ wa mehia makwa, na rĩu wĩ muoyo. 
Nĩndakũhoya ũũke mũtũrĩreinĩ wakwa na ũnjohere mehia makwa, 
nĩguo kuma rĩu, ngĩe na muoyo mwerũ, na mũthenya ũmwe ngoka

ndũranie nawe tene na tene.  Ndeithia gũgwathĩkagĩra na
gũgũtũrĩra ta mwana waku. Nĩgũtuĩke ũguo.  

Thoma Ibuku rĩa Ngai na waranagĩrie nake o 
mũthenya o mũthenya! Johana 3:16

